
TAJUK YU BORNEO MUNCUL SEMULA 

Yu Borneo muncul semula 
Oleh Mohd lzham Unnip 

K OTA KINABALU: Saintis lnsti­
tut Penyelidikan Marin Bor­
neo (IPMB) Universiti Malaysia 

Sabah (UMS) menemui semula spe­
sies yu Borneo yang dikatakan 'hi­
lang' di perairan Sabah dan Sarawak 
148 tahun lalu. 

Spesies itu, Carcharhinus borneensis 
pertama kali ditemui seorang peng­
kaji marin Belanda, Dr Pieter Bleeker, 
pada 1859 tetapi dianggap pupus ke­
rana tidak menemuinya selepas itu. 

Pengarah IPMB, Prof Dr Saleem 
Mustafa, berkata saintis IPMB yang 
melakukan kajian sumber perikanan 
pesisir pantai Sabah dan Sarawak se­
jak 2000 itu mengesan semula ke­
hadiran spesies itu, baru-baru ini. la 
kini disenaraikan antara spesies ter­
ancam. 

Selain spesies yu, saintis IPMB me­
nemui dua spesies baru pari pesisir 
pantai dan air payau di perairan Sa­
rawak, tahun lalu. 

Katanya, spesies pertama dikenali 
pari mulut lohong (Himantura lobis­
toma) manakala yang kedua dikenali 
pari muncung kasar (Pastinachus so­
locirostris). 

Selain itu, Dr Saleem berkata, sain­
tis IPMB menemui satu spesies baru 

PENTING: Kemunculan yu Borneo memberi harapan pemulihan spesies ini. 

ketam dikenali 'ketam bakau Likas' di 
kawilsan hutan simpanan paya ba­
kau, kira-kira 2 kilometer dari sini. 

Beliau berkata, tiga penemuan itu 
menambahkan lagi koleksi spesies 
baru direkodkan di Kepulauan Bor­
neo yang kini dianggarkan berjumlah 
lebih 400 spesies. 

lni termasuk 37 spesies ikan air 
tawar dan lima spesies ketam. Se­
panjang 2005, enam spesies ikan ter­
masuk ikan kedua terkecil di dunia 
sepanjang kira-kira 8 milimeter dire­
kodkan di Borneo. 

Beliau berkata, ia hasil kerjasama 
penyelidikan dengan beberapa orga­
nisasi antarabangsa seperti Penyeli­
dikan Marin Pertubuhan Penyelidikan 
Saintifik dan lndustri Commonwealth 
(CSIRO) di Australia, Universiti Tasma­
nia dan Universiti Kebangsaan Singa­
pura. 

